- სოციალურად დაუცველი ოჯახების სოციალურ-ეკონომიკური მდგომარეობის შეფასების მეთოდოლოგია 2015 წელს შეიცვალა და უფრო მეტად ასახავს ბავშვების და ბავშვიანი ოჯახების საჭიროებებს. 2019 წლის 1 იანვრიდან, სოციალურად დაუცველი ოჯახების მონაცემთა ბაზაში რეგისტრირებულ ოჯახებში, რომელთა სარეიტინგო ქულა ტოლია ან ნაკლებია 100 001-ზე და ცხოვრობენ 16 წლამდე ბავშვები, ბავშვის ბენეფიტი განისაზღვრა 50 ლარით, ნაცვლად 10 ლარისა და მხოლოდ ამ მიზნისთვის პროგრამას დაემატა 70 მლნ. ლარი. გაზრდილი ოდენობით საარსებო შემწეობის მიმღები ბავშვების საშუალო რაოდენობა პირველი კვარტლის მონაცემებით შეადგენს 135 724 ბავშვს;
- 2019 წლის იანვრიდან გაიზარდა სოციალური პაკეტი შეზღუდული შესაძლებლობის მქონე ბავშვებისთვის და განისაზღვრა 200 ლარით (ნაცვლად 180 ლარისა);
[bookmark: _GoBack]- დემოგრაფიული მდგომარეობის გაუმჯობესების ხელშეწყობის პროგრამის ფარგლებში მესამე და მომდევნო ბავშვზე ყოველთვიურ ფულად დახმარებას იღებენ ის ოჯახები, რომლებიც ცხოვრობენ ისეთ რეგიონებში, სადაც ბუნებრივი კლებაა, ამავე პროგრამის ფარგლებში დახმარება გაიცემა ყოველ ახალშობილზე, რომლის ერთ-ერთ მშობელს აქვს მაღალმთიან დასახლებაში მუდმივად მცხოვრები პირის სტატუსი.
- წინა წელთა შედარებით 27%-ით გაიზარდა „სოციალური რეაბილიტაციისა და ბავშვზე ზრუნვის პროგრამის“ ბიუჯეტი, რომლის ფარგლებშიც სხვა ღონისძიებებთან ერთად, გაიზარდა ბავშვთა აბილიტაცია/რეაბილიტაციის ქვეპროგრამის, შშმ ბავშვთა დღის ცენტრების დაფინანსება, „დედათა და ბავშვთა თავშესაფრით უზრუნველყოფის ქვეპროგრამის“ ფარგლებში თავშესაფრის მომსახურების მიმღები შშმ დედების დღიური დაფინანსება და მინდობით აღზრდის ანაზღაურების ოდენობა. 


